
Нəрсə ул дуслык? 

Күрше авылдан йөреп 
укыганлыктан, калган сүзлəребез 
кайтканда сөйлəшергə кала. Уку елы 
тəмамланырга вакыт бик аз калды, 
тагын безгə бер ел гына укыйсы 
кала. Əй, өзелеп сагынырбыз əле без 
бу елларны, сыйныфташ дусларны… 
Ə инде чын дус дип аталучы бер генə 
буладыр ул. Ул синең серлəреңне 
саклый белергə, кирəк урында сине 
якларга тиеш, дип уйлыйм. 
Дусларга талəпне бик нык куйдым, 
бугай. Үзем, үзем соң кемгəдер чын 
дус була аламмы? Əйе, əйе. Дустыма 
ярдəм кулы сузарлык тəвəккəллегем 
дə, кешелəргə ярдəмчеллегем дə 
бар. Иң мөһиме, кешенең серен 
күңелемдə саклыйм. 
Иң ышанычлы, иң яраткан дустым 
кем диярсез? Əнием ул минем. Əни 
дə ул миңа, дус та! Туганнан бирле 
мин əниемнең ышанычлы, нык 
җилкəсенə таянып яшим. Мəктəптəн 
дə нинди генə җаваплы эш 
йөклəсəлəр дə, мин курыкмыйм, 
чөнки əнием ярдəм итə. Аның белəн 
барлык темаларга да сөйлəшеп була. 
Сыйныфташларым белəн дə дус, тату 
яшəргə куша. Кеше-кешенең 
көзгесе, аңа карап син үзеңне 
күрəсең ди. 
Тормыш авыр һəм катлаулы. Шул 
сынауларны үтеп, чын тормышның 
гүзəллеген, яшəү мəгънəсен 
аңлаган, чын кеше булып кала 
белгəн, нинди генə авырлыклар 
кичерсə дə, кешелеклелек 
сыйфатларын югалтмаган кешелəр 
сокландыра мине.  
Əни – нинди матур сүз. Бала өчен ул 
киңəшче дə, сердəшче дə. Əнисез, 
мөгаен, дөньяда яшəп булмыйдыр. 
Əни – безне үстерүче, ярдəм итүче, 
олы тормыш юлына озатучы да ул. 
Һəрбер кеше əнисен яратырга, авыр 
чакта булышырга бурычлы. Əни 
һəркемгə мəрхəмəтле, итагатьле, 
йомшак күңелле. Кешегə беркайчан 
да явыз түгел. Əни – изге күңелле, 
нəфис кеше. 



Дөньяда ялгызлыктан 
да авыр нəрсə юктыр. 
Шуңа күрə кечкенəдəн 
үк кешелəр белəн 
аралаша, үзеңə дуслар 
сайлый белергə кирəк. 



Кем соң ул дус? Дус - ул 
синең сыйныфташың, 
партадашың, кечкенəдəн 
бергə уйнап үскəн күрше 
кызы, я малае. 



Мин үземнең 
сыйныфташларымның 
барысын да дусларым дип 
атар идем. Шуңа күрə дə 
һəр көнне мəктəпкə барасы 
килеп тора. 



Көндəлек хəллəрне, вак-
төяк проблемаларны 
бергəлəп сөйлəшеп 
алабыз, килəчəккə 
планнар корган булабыз. 




